
Прес-конференција на тема: 

БИЗНИС-ЗАЕДНИЦАТА СО КОНКРЕТНИ ЗАБЕЛЕШКИ 

ПО ПРЕДЛОГ-ПРАВИЛНИКОТ СО ТАРИФА ЗА КОРИСТЕЊЕ АВТОРСКИ МУЗИЧКИ ДЕЛА

Здружението на угостителството и туризмот, Здружението на трговијата и Здружението на информатичко комуникациските технологии при Стопанската комора на Македонија, на поединечно организирани расправи, секој во рамките на своето здружение, како и на заедничка седница одржана на 24.11.2015 година, го разгледаа Предлог-Правилникот со тарифа за користење авторски и музички дела од Здружението за заштита на авторски музички права – ЗАМП, кој беше објавен на веб страната на ЗАМП по одржување на Собранието на здружението на 28.10.2015 година, како и во весникот Нова Македонија на 31.10.2015 година. Имајќи во предвид дека, согласно член 140 став 2 од Закон за Авторското право и сродните права, засегнатите страни имаат можност во рок од 30 дена од денот на објавување на јавниот повик, да достават свои писмени мислења до организацијата, во спротивно ќе се смета дека се согласни со предлог - тарифата,  Здруженијата при комората  одржа состаноци на кои се разговараше по Предлог на Правилникот со тарифа на користење авторски музички дела. Конкретните забелешки на секое здружение поединечно беа усогласени и како еден заеднички  документ од Стопанската комора на Македонија на 27.11.2015 година беа доставени до ЗАМП. Овие дописи се доставени и до надлежните државни институции, министерството за култура и Комисијата за посредување во авторското право и сродните права именувана од Владата на Р. Македонија. 
При членките на Стопанската комора на Македонија потенцираат дека го почитуваат односот кон користењето на творештвото и обврската да се плаќа надомест, како и за сите други производи и услуги, особено  ако нивното користење директно или индиректно влијае врз остварувањето на приход кај корисниците. Но, сепак заедничка е констатацијата дека во Предлог-правилникот, се направени многу мали корекции согласно постојниот Правилник, за кој речиси две години постојат и насоки од надлежните институции да биде променет, а остануваат големите финансиски оптоварувања за обврзниците по истиот. 

Хотелско-угостителските субјекти и останатите субјекти од секторот туризам и угостителство, кабелските оператори, трговските ланци алармираат дека потребно е да се согледа и економскиот ефект од оптоварувањето на корисниците кои се должни да ја исполнат оваа обврска, особено поради фактот што во дејностите во кои опстојуваат, по разни основи произлегуваат и други обврски односно трошоци поврзани со природата на дејноста. 
Во насока на ваквите тврдења, Здружението на угостителството и туризмот при комората, доби поддршка и од Асоцијацијата „ХОТАМ“, која со писмен допис ги достави своите забелешки до Здружението, во насока на конструктивно решавање на проблемот. 

Кабелските оператори, членки на Стопанската комора на Македонија, (овде да потенцираме од кого од надвор имаме поддршка), забележуваат дека надоместоците кои ги плаќаат по правилник и по договор изнесуваат дури 67% од вкупните приходи на ЗАМП, што како информација може да се добие од годишниот извештај на ЗАМП за 2014 година.
Ова би бил воведот. Јас (Даниела Михајловска), ќе дадам краток сублимат на забелешките на туризам и на трговија (ќе ги потенцираме во тој дел и обврските во вредност што се плаќаат кон ЗАМП согласно годишниот извештај на ЗАМП за 2013 и 2014 година), а потоа збор ќе му дадам на Благој Христов да ги објасни забелешките на кабелските оператори. 
Даниела Михајловска Василевска 

